
                   DEN NORSKE KYRKJA

                Gol og Herad sokneråd

Møtebok

for

GOL OG HERAD FELLESRÅD

Møte onsdag 17.06.2020 

Møtestart:
kl 08.00   i Gol kyrkje
Møteslutt:

kl 11.40


Til stade:



Medlemer:
Gunn Astrid Frøysok, Ole Dag Møllerplass, Jorunn Viljugrein Stake, Inger Lagmannsgård, Kristin Bakke Haugen, Olveig Synnøve Engene fram til   kl 10.50  (sak 28, 29, 23,       og Arnstein Bleiktvedt til kl.09.30 (sak  
Varamedlem:
Bjørg Møllerplass, Marita Embre  Stigen og Heidi Bråten.
Andre:

Anne Gerd Jorde, sekretær  

Forfall:
Hilde Midtgård, Evi Anita Torp og Wenche Dahl-Michelsen Fløysand.
FR-sak  23/20:
Godkjenning av møteprotokoll frå møtet på e-post med frist 15.04.2020

FR-sak  24/20:
Overføring av diakonimidlar frå ungdoms kafé til pilgrimsvandring.

FR-sak  25/20:
Revidering av reglement for møtegodtgjerdsle for kyrkjelege folkevalde

FR-sak  26/20:
Debattnotat ny tariff - lønsforhandlingar

FR-sak  27/20:
Forslag til kandidatar til landsrådet i KA

FR-sak  28/20:
Økonomiplan perioden 2021-2024

FR-sak  29/20:
Utviding av Gol kyrkjegard – godkjenning av plan

FR-sak  30/20:
Delegasjonsreglementet

FR sak  31/20:
Orienteringar

FR-sak 23/20:  GODKJENNING AV MØTEPROTOKOLL  FRÅ MØTE APRIL
Arkiv 012.2

Saksdokument:

1.Møtebok frå møtet påe-post i april med frist 15.04.2020
Dokumentet  ligg ved saka.

Saksopplysningar:

	Møtet i april vart noko annleis enn normalt på grunn av nedstenging grunna koronaviruset. Saken vart sendt på e-post til medlemane der det var mogleg å diskutere ved å svara på e-posten til alle. 

Alle vedtak var samrøystes.  Berre saker som ikkje kunne vente, vart handsama.

Møtebok frå møtet i Gol kyrkjeleg fellesråd på e-post med frist 15.04.20 vert lagt fram for eventuelle korrigeringar og til godkjenning.  


Framlegg  til vedtak:
Gol kyrkjeleg fellesråd godkjenner møteboka frå møte på e-post med frist 15.04.2020
Gol og Herad sokneråd i møte 17.06.2020
VEDTAK :

Gol kyrkjeleg fellesråd godkjenner møteboka frå møte på e-post med frist 15.04.2020
FR-sak  24/20:
OVERFØRING AV DIAKONIMIDLAR FRÅ UNGDOMSKAFE TIL PILGRIMSVANDRINGSPROSJEKT









Arkiv: 153

Saksdokument: 

1. E-post 23.03.20: 
Svar på rekneskap for ubrukte tilskotsmidlar ungdoms kafé

2. E-post 31.01.20: 
Rekneskapsrapport ungdoms kafé

3. E-post 04.02.19: 
Svar søknad om overføring frå 2018 til 2019 tilskotsmidlar

4. Brev av 25.06.18: 
Tildeling av midlar frå Anders Jahres humanitære stiftelse

5. 01.03.18: 

Søknad om støtte til ungdoms kafé

Saksopplysningar:

I 2018 søkte diakonen midlar frå Anders Jahres humanitære stifting for å bruke på arbeidet med ungdoms kafé.  Det er Tunsberg bispedømme som deler ut midlar frå denne stiftinga. Ungdomskafeen var eit tiltak som vart drive av ungdomslosane ved vidaregårande skule saman med diakonen. Det var eit tilbod om middag og samtaler.  På grunn av skifte av personale blant ungdomslosane så hadde tiltaket ei pause i 2018 og pengane vart godkjent overført til 2019.  Det viste seg at tilbodet vart så lite brukt i forhold til kva det krevde av ressursar, at det vart lagt ned i 2019.  Det stod att 20 464 kr av tilskotet som ikkje var brukt. når tiltaket vart lagt ned. I mars fekk vi melding om at vi slapp å betale tilskotet attende, men at det skulle gå til andre diakoniprosjekt.

I samband med koronakrisa så vart det snakk om å laga eit pilgrimsopplegg der folk kunne vandre mellom kyrkjene i Gol på tur.  Dette var i fyrste omgang tenkt som eit mellombels tiltak dette året. Diakonen har i samarbeid med miljøvernleiar i kommunen funne aktuelle stigar og vegar mellom Herad kyrkje, Gol kyrkje og Gol stavkyrkjetomt som kan brukast til å lage ei pilgrimsrute i Gol.  Dette krev ein del skilt med tekst osv.  Ruta er neste 2 mil lang til saman, men kan brukas med kortare avstandar der ein ynskjer det.  Med utgangspunkt i parken i Gol sentrum kan ein velja til dømes å gå til ei av kyrkjene om ein ikkje tek heile ruta samtidig. 

Pilgrimsruta er nå tenkt som ei permanent ordning.

Det er ynskje å overføre pengane som ikkje er brukt på prosjekt 36 ungdomskafe til eit nytt rekneskapsprosjekt kalla pilgrimsvandring.

Økonomi:

Budsjettet for å få til ei permanent pilgrimsrute i Gol med skilt er kalkulert til ca 22 000 kr.

Det er ynskjeleg å overføre 20 464 kr frå ungdomskafe prosjektet til dette formålet. 

Vurdering:



Ei permanent pilgrimsrute i Gol vil vera eit nytt tilskot til aktivitetar for folk som er glad i å ferdast i naturen.  Det vil også vera eit tiltak som kan nyttast både av turistar og bygdafolk.  Dette er eit prosjekt som kan synleggjerast både gjennom kyrkja, kommunen og turistnæringa sine kanalar.

Eventuelle kostander utover tilskotet kan dekkast på driftsbudsjettet.
Framlegg til vedtak:

Restbeløp frå tilskot på prosjekt 36 Ungdomskafe på kr 20 464, 30 blir overført til nytt rekneskapsprosjekt kalla Pilgrimsvandring.  Prosjekt 36 blir avslutta.

Gol og Herad sokneråd i møte 17.06.2020

VEDTAK :

Restbeløp frå tilskot på prosjekt 36 Ungdomskafe på kr 20 464, 30 blir overført til nytt rekneskapsprosjekt kalla Pilgrimsvandring.  Prosjekt 36 blir avslutta.

FR-sak  25/20:
REVIDERING AV REGLEMENT FOR MØTEGODTGJERDSLE 


FOR KYRKJELEGE FOLKEVALDE

Arkiv: 233

Saksdokument: 

1. Forslag til nytt regelement for møtegodtgjering kyrkjelege folkevalde i Gol

2. Reglement for møtegodtgjering for kyrkjelege folkevalde i Gol sak FR 29/16.

Dokument 1 ligg ved saka.

Saksopplysningar:

Brukar å vera ein gjennomgang av møtegodtgjerdsla for kvar valperiode. Ofte blir dette handsama av det gamle rådet før det går av, men fellesrådet ønska at det nye rådet sjølv skulle ta denne saka.

Frå sist periode har det vore endringar i organisasjonen. Før når Gol sokn og Herad sokn var eigne sokn, bestod fellesrådet av tor frå kvart sokn pluss sokneprest og kommunal representant.  Etter omorganiseringa 01.01.2020 der sokna vart slege saman, så består fellesrådet av heile soknerådet inklusiv sokneprest og kommunal representant.  Dette har ført til litt endring i møtestrukturen.  Dei fleste gongene med normale møter (ikkje koronatiltak) vil møta vera todelte der det fyrst er soknerådssaker i ca 2 timar for så å vera fellesrådsaker etterpå i ca 2 timar.  I vår har dette vorte noko endra etter som ein del saker har vorte forskyve på grunn av koronapandemien.

Tidlegare vart all møtegodtgjering utbetalt på slutten av året for alle møta.  I fjor ønska lønsavdelinga i kommunen, som køyrer løna til fellesrådet,  at møtegodtgjerdsle skal utbetalast etter kvart.  Dette vil seia at det må leverast lister med underskrifter for kvart møte.  I 2020 er det berre utbetalt for møtet i januar.  Administrasjonen (kyrkjeverja) gløymde å dele ut skjema på februarmøtet. 

Mars: soknerådsmøte på e-post

April: Fellesrådsmøte  på e-post

Mai: Kurs i smittevern og soknerådsmøte fysisk oppmøte

Juni: Fellesrådsmøte fysisk oppmøte

Det er i utgangspunktet lagt opp til møte kvar månad utanom på sumaren i juli.  Det varierer frå månad til månad kor mykje saker som er i det eine eller andre rådet. 

Det blir i nytt regelement foreslege å ha ei fast godtgjering for 11 møter som blir fordelt på 12 månadar og utbetalt fast kvar månad.  Det vil bli trekt neste månad om ein ikkje har delteke på møter. Fellesrådet må ta stilling til om dette er ei ordning ein vil ha og ein skal trekkast om ein er borte 1 møte eller berre ved fleire møter?

Fellesrådet må ta stilling til følgjande:

· Skal det vera fast godtgjering med trekk i fråvær av møter eller skal det skrivast lister kvart møte?

· Skal det vera same satsen for kvart møte om det berre er eit møte(sokneråd eller fellesråd) eller om det er felles møte?

· Skal satsen vera slik den er i dag (Stortingsrepresentantane si løn er frose for 2020) eller skal promillesatsen endrast?

· Kor stor skal leiarløn og nestleiarløn vera?

· Korleis skal møter i forhandlingsutval og administrasjonsutval godtgjerast – skal det vera same sats som for andre møter eller ein lågare sats?

Økonomi:

Reglementet til Gol er samanlikna med Nes og Ål.

Møtegodstgjering sokneråd og fellesråd:  

Gol: 
0,08% av stortingsrepr si løn

790 kr

Nesbyen:
0,09% av stortingsrpr.si løn

889 kr

Ål:





600 kr for kombinasjonsmøter og 







350 kr for særmøter

Møter i administasjonsutval:


Gol: 

Frå før same takst som SR og FR
790 kr


Nesbyen:
0,06% av stortingsrepr løn

593 kr


Ål: 

Særmøte?



350 kr?

Leiargodtgjering:


Gol:

Frå før sokneråd 0,7 % av stort.rep
  6916 kr




Frå før fellesråd 1,4%  av stort.rep
13832 kr


Nesbyen:
Leiar i sokneråd/fellesråd (1 sokn)





1,65% av stortings.rep. løn

16 301 kr


Ål:

Leiar sokneråd



12 000 kr




Leiar fellesråd



12 000 kr

Nestleiargodtgjering:


Gol:

Nestleiar fellesråd 0,4%
av st.rep
3952  kr


Nesbyen:
Ingen refusjon?


Ål:

Sokneråd



4000 kr




Fellesråd



4000 kr

Refusjon tapt arbeidsinntekt:


Gol:

Berre ved trekk i lønn


 inntil 250 kr/t




Ikkje dokumenterte krav 

150 kr/t


Nesbyen: 
Ved trekk i lønn


inntil 8G




Sjølvstendige 



8G 


Ål:

Dokumenterte tap


inntil 250 kr/t




Ikkje dokumenterte krav

inntil 150 kr/t

Vurdering:

Kyrkjeverja har laga eit forslag med gule endringar /nye setningar og det som blir stryke frå gamalt reglement er merka med raudt. Det er verdt å merke seg at dette er berre eit forslag til diskusjon.  Dei endringane som er gjort er blant anna fast utbetaling av godtgjerdsle. Dette er eit tema som har vorte meir reelt etter at møtene skal betalast ut fortløpande.

Det er også lagt fram litt endra satsar i leiargodtgjering etter som det som før var delt på to leiarar nå er tillagt ein person.  Dette kjem av den nye organiseringa.  Det same gjeld nestleiarfunksjon.  Det er ikkje lagt inn endra prosentsats på møtegodtgjerdsla, men dette burde kanskje vore gjort etter som det nå stort sett er både sokneråd og fellesråd i same møte.

Framlegg til vedtak:

Nytt framlagt reglement for arbeidsvilkår for kyrkjelege folkevalde med endringar gjort i møte, vert vedteke for inneverande valperiode.

Gol og Herad sokneråd i møte 17.06.2020

VEDTAK :

1.
Nytt framlagt reglement for arbeidsvilkår for kyrkjelege folkevalde vart vedteke for inneverande valperiode med følgjande endringar:
- Refusjon for tapt arbeidsinntekt vert justert så det blir i tråd med kommunen sitt reglement

- Pkt b) under ymse  blir justert så det blir i tråd med kommunen sitt reglement.

2. 
Varamedlemer og dei som krev tapt arbeidsinntekt må sende inn skjema . Faste medlemer som ikkje krev tapt arbeidsinntekt, treng ikkje sende skjema.

FR-sak 26/20:
DEBATTNOTAT NY TARIFF









Arkiv: 231

Saksdokument:

1. Debattnotat frå KA

Dokument 1 ligg ved saka.

Saksopplysningar:

KA (Kirkenes arbeidsgiver og interesseorganisasjon) bruker å ha strategikonferanse før tariffoppgjer. På desse konferansane møter leiar i fellesråd og kyrkjeverjer og ein del andre personar for blant anna drøfting av tariffoppgjer og kva som skal leggast vekt på i lønsoppgjeret.  I tillegg kjem det debattnotat der fellesrådet kan koma med innspel før lønsforhandlingar.  

På grunn av Koronapandemien så vart alle strategikonferansane i år avlyst.  Debattnotatet hadde i utgangspunktet ein svarfrist 15. mai og lønsforhandlingane skulle foregå i juni.  Nå er fristen sett til 15. august for innspel på debattnotatet og lønsforhandlingane utsett til hausten 2020.

Debattnotatet  seier noko om korleis lønsforhandlingane foregår og kjem med ein del spørsmål fellesrådet kan uttale seg om.  Det er ikkje krav om å uttale seg så det er opp til fellesrådet sjølv om dei vil og kor mange spørsmål dei vil koma med innspel på.

Dokumentet er delt i tre delar og det er del 1 og del 3 som er aktuelle for fellesrådet sitt arbeid. Det vil seia at spørsmål 13-20 ikkje gjeld kyrkja, men kristne organisasjonar der KA forhandlar lønn.

Nokon av spørsmåla som blir teke opp under lønsoppgjer er blant anna:

· Skal alle grupper få eit generelt tillegg eller skal nokon grupper eller ansiennitetar prioriterast?

· Skal det vera kronetillegg eller prosenttillegg? Ved prosenttillegg vil dei med høgast lønn få mest auke.

· Skal det vera ei endring der det blir gitt meir til nyutdanna for å få fleire unge inn i arbeidet?

· Kor lang skal ansiennitetsstigen vera?

Viser elles til spørsmåla i notatet.

På spørsmål to om lønskompensasjon så er svaret ja.  

Til spørsmål 5 så har ikkje Gol nokon i unormerte stillingar. 

Desse forhandlingane som er omtala i notatet gjeld alle stillingane unnateke kyrkjeverja som berre har lokale forhandlinar med fellesrådet.

Framlegg til vedtak:

Ingen framlegg til vedtak

Gol og Herad sokneråd i møte 17.06.2020
VEDTAK :

Debattnotatet er teke til orientering og rådet vel å ikkje sende uttale.
FR-sak  27/20:
FORSLAG TIL KANDIDATAR TIL LANDSRÅDET I KA











Arkiv: 009

Saksdokument:

1. Epost frå Tunsberg kyrkjeverjelag av 12.05.2020
Saksopplysningar:

Det skal velges nytt Landsråd i KA for perioden 2021-2025. KAs landsråd har disse oppgavene slik det fremkommer i KAs vedtekter:
§ 7 Landsråd 
a) Landsrådet er KAs øverste organ. Ordinært landsråd holdes annen hvert år innen utgangen av april. Innkalling og saksdokument til landsrådet sendes ut senest 3 uker før møtet. Det kan innkalles til ekstraordinært landsråd når styret eller minst en tredjedel av landsrådets medlemmer finner det påkrevd. Innkallingen skal skje med minst 3 ukers varsel. Landsrådet er vedtaksført når minst 2/3 av de stemmeberettigede er til stede.

b) Lokale kirkelige organer i Den norske kirke velger inntil 5 representanter og minimum 3 representanter, fra hvert bispedømme. For lokale kirkelige organ med over 100 årsverk gis det ett tilleggsmandat. Rettssubjektet Den norske kirke med dets organer representeres med 1 medlem pr. 93 årsverk. Øvrige medlemmer velger ett landsrådsmedlem pr. 93 årsverk. Denne gruppen skal samlet minimum ha 3 medlemmer i landsrådet. Landsrådet fastsetter nærmere retningslinjer for hvordan valgene gjennomføres.

c) Landsrådet velges for 4 år, og sitter fram til nytt landsråd velges. Valg av Landsråd skjer ett år etter ordinært valg av menighetsråd/fellesråd. Utfyllende valgregler fastsettes av landsrådet. Styret deltar med tale og forslagsrett, men ikke stemmerett, når landsrådet møtes.

d) Landsrådet skal:
• Velge dirigentskap og fastsette forretningsorden.
• Vedta valgregler for valg til KAs organer.
• Vedta vedtektsendringer og retningslinjer for kontrollkomiteens arbeid.
• Vedta strategiplan for KAs virksomhet.
• Fastsette rammer for medlemskontingenten.
• Fastsette styrehonorar og regler for arbeids- og møtegodtgjøringer etter forslag fra valgkomiteen.
• Velge styre, valgkomité og kontrollkomité.
• Velge revisor.
• Forelegges rapport fra kontrollkomiteen.
• Forelegges styrets toårsmelding, årsberetning og regnskap til orientering.
• Behandle øvrige saker som fremmes av styret, samt saker foreslått av medlemmene. Slike saker må være sekretariatet i hende senest 8 uker før møtet.
Tunsberg Bispedømme skal velge 3-5 representanter til KAs landsråd for perioden 2021-2025. Av disse må minimum 2 (ved 3-4 representanter) eller 3 (ved 5 representanter) være rådsmedlemmer. Dette betyr at også ansatte kan velges til KAs landsråd. Nominasjonskomiteen i Tunsberg Bispedømme ble valgt på regionalt kontaktmøte 2019 og består av følgende personer: Elisabeth Lie Aasland – Færder kirkelige fellesråd (rådsmedlem), Carsten Furuseth – Tønsberg kirkelige fellesråd (kirkeverge) Roar Olsen – Hønefoss/Ringerike. Varamedlemmer: Trygve Lono Smedsgård – Gol Søren Falch Zappfe – Lier 

(saksframlegget er på bokmål då det er kopiert frå felles saksframlegg i Tunsberg)

Framlegg til vedtak:

Ingen framlegg til vedtak.

Gol og Herad sokneråd i møte 17.06.2020

VEDTAK :

Gol og Herad har ingen kandidatar, men vil støtte forslag frå kandidatar frå Hallingdal om det blir lansert aktuelle kandidatar frå andre fellesråd.
FR-sak  28/20:
ØKONOMIPLAN 2021-2024









Arkiv: 111

Saksdokument:

1. FR-sak 41/19 Økonomiplan 2020-2023

Saksopplysningar:

I FR – sak 41/19 gjorde fellesrådet slik vedtak:

	Investeringar:
	2020
	2021
	2022
	2023

	Utviding av gravplassen ved Gol kyrkje
	2 000 000
	1 800 000
	
	

	Utviding av parkeringsplass Gol kyrkje
	
	
	
	500 000


(Prisane er utan mva)

Det har kome eit  kostnadsoverslag på utviding av kyrkjegarden ved Gol kyrkje frå Asplan Viak.  Dette er totalt på 4 680 000 kr inkl mva eller 3 747 000 kr u/mva. Det vert påpeikt at dette er eit forprosjekt og at det er mykje som er uavklart i høve mengder og pris, men grunnforholda er sjekka ut så ein veit noko om blant anna utskifting av masse med meir. Prisen vil også variere i marknaden særleg i høve til etterspørsel etter arbeid.

Kommunen har sett av 2 286 000 kr i 2020 og det ligg inne 2 250 000 i økonomiplana for 2021. Fakturarer til utviding av kyrkjegarden går direkte til kommunen og blir ført i kommunen sitt rekneskap, men skal også synleggjerast i fellesrådet sitt rekneskap.

Parkeringsplassane ved Gol kyrkje dekker ikkje kapasiteten ved store gravferder, konsertar, konfirmasjonar, julegudstenester og andre store arrangement.  Det er derfor eit ynskje om utviding av parkeringsarealet.  Eit alternativ vart kostnadsrekna i 2019 og denne summen er lagt til grunn for, men det var ynskjeleg å få kostnadsrekna fleire alternativ før ein set i gang arbeidet. For å sleppe å regulere nye område til parkering, har det vore dialog med eigarane av skiheisen om felles bruk av eit område like ved fylkesvegen som er regulert til parkeringsplass for heisen (like nedanfor barnebakken). Skisenteret er villig til å ha ein plass her med felles bruk med kyrkja, men det er ingen planer om når utbygging av dette området.

Kloakken i Gol kyrkje må tømmast svært ofte. Det viser seg at dette er eit gamalt anlegg med ein steinsett kum på 2 m3, mens kravet i dag er 4 m3.  Det er heller ikkje filtrasjonsgrøfter etter dagens krav.  Det har ikkje kome pålegg om oppjustering av anlegget, men det er ofte tømming og fleire gonger det går tett. Siste 5 åra har det i snitt vore tømming 1 gong i året, nokon år også 2 gonger. Det er derfor eit behov for oppjustering av dette anlegget.

Lekkasjer på taket på Gol kyrkje er eit problem. Då taket vart restaurert i 2009, nekta riksantikvaren at det kunne leggast tett undertak.  Det vart også i same periode gjort noko med isoleringa på loftet slik at jorda som låg der vart fjerna og isolasjonsmatter vart lagt på i staden.  Dette har medført at når taket lekk, så reiser vatnet utanpå isolasjonsmattene og kjem ned i enkelte kyrkjebenkar.  Det er ved sterkt regnvær og vind at problemet oppstår.  

Det er tetting av stein kvart år, men problemet finns der enno.  Saka er sendt KA for utgreiing og vi får nå ei tilstandsanalyse i 2020.  Det er ikkje avklara kva som må gjerast med taket og kva kostnaden vil bli, så det er ikkje sett opp noko i økonomiplana på denne saka.  Men det er viktig at fellesrådet veit at dette er noko som må gjerast noko med på sikt. Det har vore prøvd med å få dekka noko frå riksantikvaren, men dette har ikkje lykkast.

Det ligg også ein del vedlikehaldsprosjekt/anskaffelsar som ikkje er større enn at dei må gå på driftsbudsjettet (under 100 000 kr)

Dette er blant anna:

· Innbruddsalarmar i båe kyrkjene  ca 30 000 kr

(Her vil vi få reduksjon på forsikringspremie på ca 1 800 kr i året).  Det blir også jobba med å kunne kople overføring frå innbrotsalarm og brannalarm saman.  Om vi får til dette, så vil ikkje månadleg sum for drift auke frå slik det er i dag med overføring på brannalarmen.

· Vedlikehaldsbeis på Herad kyrkje ca 50 000 kr

Tårnet og høgaste veggane på Herad kyrkjetreng vedlikehaldsbeis.

· Alter på stavkyrkjetomta ca 30 000 kr.  

For nokre år sidan vart jordalter og benkar i jord teke vekk då desse hadde sige saman og ikkje gjorde nytta si lenger.  Det bør opp eit alter att. Det mest haldbare er å bygge dette opp i stein. Ein vil også ved bruk av stein måtte bruke maskiner for å få det på plass.

· Nytt gjerde mot sør på Gol kyrkjegard

Gjerde er til nedfalls og det må opp eit høgare gjerde når vi skal reparere dette nå.  Muren utover er høg og krava til gjerde er mykje høgare enn det som står i dag.  Dette medfører nye stolpar i muren i tillegg til treverket som skal på. Pris ca 80 000 kr?

Vurdering:

Tidlegare har nytt gjerde på stavkyrkjetomta stått på lista over oppgåver som må gjerast.  Nå er det søkt riksantikvaren om å få ta ned gjerdet utan å bygge opp  nytt.  Av den grunn er ikkje nytt gjerde på stavkyrkjetomta teke med i økonomiplana.

Forslag til vedtak:

Gol og Herad sokneård søkjer kommunen om midlar til følgjande prosjekt:

	Investeringar:
	2021
	2022
	2023
	2024

	Utviding av gravplassen ved Gol kyrkje
	2 250 000
	
	
	

	Utviding av parkeringsplass Gol kyrkje
	
	
	500 000
	

	Utbetring av kloakken ved Gol kyrkje
	
	120 000
	
	

	Utbetring av tak Gol kyrkje
	?
	
	
	


	Drift:
	2021
	2022
	2023
	2024

	Auke i vedlikehaldsbudsjettet
	50 000
	50 000
	50 000
	50 000


Gol og Herad sokneråd i møte 17.06.2020

VEDTAK :

	Investeringar:
	2021
	2022
	2023
	2024

	Utviding av gravplassen ved Gol kyrkje
	2 250 000
	
	
	

	Utviding av parkeringsplass Gol kyrkje
	
	
	500 000
	

	Utbetring av kloakken ved Gol kyrkje
	
	120 000
	
	

	Utbetring av gjerde på Gol kyrkjegard
	
	100 000
	
	

	Utbetring av tak Gol kyrkje*
	
	
	
	


*Avventer tilstandsprosjekt som kjem sumaren 2020
	Drift:
	2021
	2022
	2023
	2024

	Auke i vedlikehaldsbudsjettet
	50 000
	50 000
	50 000
	50 000


FR-sak  29/20:
UTVIDING AV GRAVPLASS VED GOL KYRKJE – GODKJENNING AV PLAN









Arkiv: 

Saksdokument:

1. E-post Asplan Viak av 11.06.2020 med vedlegg – plan for utviding av gravplassen ved Gol kyrkjegard

2. Brev frå Gol kommune av 14.05.2020: Reguleringsplan for Gol kyrkjegard – varsel om oppstart av planarbeid

3. Brev frå Gol kommune av 11.05.2020: Referat frå oppstartmøte i plansaker

4. Brev frå Hallingdal og Valdres eiendomstaksering av 08.07.2019: Verdivurdering areal

5. Brev frå Buskerud Fylkeskommune av 16.01.2019: Rapport etter kulturminneutgraving

6. Brev frå Bleiktvedt AS av 27.11.2018: Grunnundersøkingar

7. Sak i fellesrådet FR sak 14/17: Utviding av gravplass ved Gol kyrkje

8. Referat frå 28.09.16 frå møte med grunneigarar og kommune i samband med utviding av Gol kyrkjegard

Dokument 1 og 7 ligg ved saka.

Saksopplysningar:

I 2016 vart arbeidet med å finne egna areal for utviding av Gol kyrkjegard starta.  Etter at 

område var utplukka har det vore arbeid med utgraving for å sjekke om det var kulturminner der og området er grave i for å sjekke jordsmonn og grunn.  Det vart ikkje funne kulturminner på området.  Det er ikkje noko fjell i grunnen, men på ein liten del er det ein del stein så det trengs noko masseutskifting.

Det er nå i mai 2020 starta arbeid med ny reguleringsplan for området.  Det er Gol kommune som arbeider med denne plana.

Det er Asplan Viak ved landskapsarkitekt Marianne Laa som har prosjektert den nye delen av gravplassen ved Gol kyrkje. Det er lagt inn både kistegraver, urnegraver og ein namna minnelund.  Namna minnelund er ein plass der urner blir sett ned ganske tett og det er lite plasskrevjande.  Det er eit felles minnesmerke der kvar enkelt får namnet sitt på ei plate.  Det er ikkje markert kvar den enkelte urna står, berre at ein er innanfor området. Pårørande har ingen eigen grav å stelle, men har muligheit til å legge ned blomster ved det felles minnesmerket om dei ynskjer det. I utgangspunktet er det fellesrådet som ordnar med planting ved felles minnesmerket.

Fellesrådet skal vedta plana for utviding av kyrkjegarden før den skal sendast bispedømmet for endeleg godkjenning.  Kommunelege skal også uttale seg om planen før bispedømmet får søknaden.  I tillegg må fellesrådet ta avgjerd på ein del materialval.  Dette gjeld blant anna:

· Vasspostar og renovasjon

· Gjerde og portar

· Vegar og plassar

· Gangveglys og tinestraum

· Støttemur

· Benkar

· Minnesmerke og minneplater på minnelunden

I vedlagte notat ligg det forslag om ulike materialval som er aktuelle og fellesrådet må drøfte seg fram til om dei er einige i dei vala som er foreslått og ta stilling til korleis det skal vera der det ligg føre fleire alternativ.

Det vil bli ei befaring på området før saka vert teke opp til handsaming.

Økonomi:

Det er avsett noko midlar i budsjettet for Gol kommune i 2020 og det ligg også inne forslag i fjorårets økonomiplan om midlar i 2021.  Det er kommunen som mottek rekningane på dette prosjektet, men revisor har påpeika at det også skal synleggjerast i fellesrådet sitt rekneskap.  

Foreløpig ligg det inne stipulert kostnad, men når prosjektet kjem ut på anbud hausten 2020, vil ein få meir eksakte summar.

Vurdering:

Kyrkjeverja meiner fellesrådet har fått ei god plan over området med ei god fordeling mellom kistegraver og urnegraver.  I dag er hovudtyngda av gravferder i Gol kistegraver, men kremasjon blir meir og meir vanleg også her i området.  Det er også sjansar for at vedtaket kommunestyret gjorde i desember 2019 om at kremasjonsutgifta skal dekkast av fellesrådet og ikkje dei pårørande, kan framskunde fleire kremasjonar.

Det er også enkelte som er opptekne av at pårørande ikkje skal trenge å stelle graver i framtida.  Dette gjeld spesielt dei som ikkje har nokon nære pårørande eller der pårørande bor langt vekke.  For desse vil ein namna minnelund vera eit godt alternativ.

Området som er valt kan verke noko langt borte frå kyrkja.  Etter grundig gjennomgang av ulike område rundt kyrkja, vart dette sett på som det beste av tidlegare fellesråd.  Viser til 

FR-sak 14/17 som ligg som vedlegg.  

For å koma på det nye området, må ein krysse ein veg som går til eit landbruksområde på nedsida av gravplassen.  Det er mange stader store høgdeforskjellar og vankseleg å laga nye vegar i området.  Dersom det ikkje gjennom arbeidet med reguleringsplanen blir funne nye alternativ til veg, så vil dette likevel kunne løyse seg med gjerde og port mot gravplassen.  Det bør lagast ei avtale med eigar og brukar av vegen slik at det ikkje blir konfliktar ved gravferder.  Kyrkja har normalt faste tider to dagar i veka for gravferder og med god dialog og god informasjonsflyt, så bør dette kunne løysast på ein grei måte. I dag får dei som har arbeidsoppdrag i kyrkja eller på kyrkjegarden ein SMS så fort ei gravferd er fastsett for å gjera dei merksam på tidspunkt dei ikkje kan arbeide der.  Den same meldinga bør kunne gå ut til eigar og brukar av vegen.  Det er eit jorde som denne vegen går ned til og trafikken er svært avgrensa.

Framlegg til vedtak:

Plana for utviding av Gol kyrkjegard blir godkjent med desse merknadane:

-

Gol og Herad sokneråd i møte 17.06.2020

VEDTAK :

Plana for utviding av Gol kyrkjegard blir godkjent med desse merknadane til spørsmåla:

· Vasspostar og renovasjon blir i tilsvarande skur som er på eksisterande gravplass
· Gjerde og portar i tre som samsvarar med gjerdet som er rundt eksisterande gravplass.
Porten må vera så brei at det kan køyrast bilar og maskiner inn.

· Grusa vegar på ca 2,1 meter breidde, men porten må vera breiare.
Skifer på plassen ved minnelund er fint.

· Det er ynskje om 4 straumuttak – eit på kvart søppelskur og to til som er plassert slik at det blir minst mogleg kryssing av veg med ledningar.

· Gangveglys svarte parklykter på svarte stolpar.(Lykt som alt 3)

· Støttemur som foreslege i forslaget – tilsvarande slik det er på eksisterande gravplass

· Benkar: Alternativ 1 i forslaget – Tradisjonell benk med smijern/støypegods i understell og armlene.

· Minnelunden utforma som i forslaget med foreslåtte minneplater.

FR-sak 30/20:
DELEGASJONSREGLEMENTET

Arkiv: 120

Saksdokument:

1. Forslag til nytt delegasjonsreglement 

2. Nåverande delegasjonsreglement sist endra 12.01.2012
Dokument 1 ligg som vedlegg.

Saksopplysningar:

Fellesrådet har eit delegasjonsreglement der ein del arbeid er delegert frå rådet og til kyrkjeverja.  Det er greitt at dette reglementet blir gjennomgått for kvar valperiode då rådet sjølv bestemmer kva som skal delegerast. 

Det er gjort framlegg til nytt reglement utan store endringar.  Dei to endringane som er foreslege er å ta vekk eit avsnitt i starten (markert med raudt) då det er uvisst om det dokumentet det er vist til her, er fortsatt gyldig.

Under delegasjon til gravferdslova er det berre lagt til ein forklarande setning.

Innhaldet i sjølve delegasjonane er ikkje endra.

Dette delegasjonsreglementet er laga etter kyrkjelova.  Det ligg nå eit forslag i Stortinget til ny Trus- og livssynslov der kyrkja er ein del av denne lova.  Den vil trå i kraft 01.01.2021. Dersom denne lova vil føre til endringar i delegasjonsreglementet, må dette i så fall handsamast på nytt i 2021.
Delegasjonsreglementet er også i tråd med andre lokale reglement som økonomireglement og permisjonsreglement. Dersom desse reglementa vert endra må også delegasjonsreglementet gjennomgåast på nytt.

Vurdering:

Rådet må gjennomgå reglementet og drøfte om dette rådet vil gje desse delegasjonane eller 

om det skal endrast. 
Framlegg til vedtak:

Framlagte delegasjonsreglement vert vedteke  desse endringar:

Gol og Herad sokneråd i møte 17.06.2020
VEDTAK :

Framlagte delegasjonsreglement vert vedteke  desse endringar:

· Under § 1 Bakgrunn og mandat er andre avsnitt stroke:  I samsvar med § 10 i Kyrkjerådets… 
· Under § 13 er det lagt til ein forklarande setning: 

… Dette gjeld at kremasjon og gravferd skal skje innan 10 virkedagar etter dødsfall.

FR-sak 31/20: ORIENTERINGAR

· Brannvatn i Gol kyrkje

Prosjektet er snart ferdig.  Det er fylt vatn i tanken og det står stort sett att å teste anlegget mot 12 B-alarmar og ein hovudalarm.

· Smittevern
Kome ny smitteveileder etter 15. juni. (er etter møtet sendt ut i eigen e-post)

· Sommarvikarar

Det vart referert til kven som er sommarvikarar på kyrkjegarden.

· HMS samling

Staben saman med bedriftshelsetenesta og prosten skal ha HMS samling torsdag 25. juni.  Fyrst halv dag om det psykososiale arbeidsmiljøet og etterpå vernerunder på kontora og i kyrkjene.

· Status om heimekontor mm
Alle har site på heimekontor, men tek til å bli meir og meir på kontora att.

Kommunehuset er fortsatt stengt for publikum.

Gol og Herad sokneråd i møte 17.06.2020
VEDTAK :

Sakene teke til orientering.
___________________________________________________________________________

Adresse:
Kyrkjekontoret
Telefon 32 02 90 00
Bankgiro: 2324 07 12296


Gol Kommunehus
           E-post: kyrkja@gol.kommune.no   Org.nr: 976 989 988

